
(...) 
 
Testament de guill(aume) gontaud 
 
Au nom de dieu soit saichent tous presans et advenir 
que ce( )jourd(h)uy vingt septiesme jour du moys de febvrier  an 
mil six cens doutze appres midy a villemeur e(t)( )dans la 
maison du testateur bas nomme diocese bas mo(n)tauban et 
seneschaucee de th(ou)l(ous)e soubz le regne de no(t)re souverain prince louys 
treziesme du nom par la grace de dieu roy de france et de 
navarre constitué personnellement guill(aume) gontaud boucher 
habitant aud(it) villemeur  lequel estant dans un lict gisant 
a la chambre de lad(ite) maison respondant sur la grand(e) rue 
detenu de certaine maladie corporelle toutesfois en ses 
bons sens memoire et cognoissance ainsi qu' a appareu a 
moy not(aire) e(t)( )tesmoings bas nommes considerant ny avoir 
rien de plus certain que la mort ny de plus incertain que 
l( )heure de son plain gre sans estre ceduit ny suborné de p(er)sonne 
 
................................................................................. 
 
ainsy qu'a dit mays de son propre mouvement a fait et 
ordonné son testament noncupatif en la forme suivante 
premierement a recom(m)andee son ame a dieu le pere tout 
puissant le priant qu'il luy plaise la vouloir recepvoir 
en son saint paradis et ce par le merite de la mort & 
passion de son fils unicque no(t)re seigneur & redempteur jesus 
christ item veult que son corps estant separe 
de l( )ame soit ensepvely chrestiennement au cemitiere s(ain)t 
jean de villemeur / declaire led(it) testateur q(u'i)l est marye 
avec anthoinette guiolles lacquelle il veult estre maistresse 
seigneuresse et uzufructuaire de tous ses biens et heredite 
tant qu( )elle vivra en ce monde vivant viduellement &( )honeste(ment) 
sans randre nul compte a son hoir bas nomme / declaire 
aussy qu'en l( )annee mil six cens quatre et le cinquiesme 
jo(u)r du moys de may par contract retenu par feu m(aît)re jean 
doudet not(aire) de ceste ville il collocqua en mariage marye 
gontaude sa filhe et de lad(ite) guiolles avec pierre cailhasson 
filz d'ambroyse du lieu du born et tant luy que lad(ite) guiolles 
sa femme luy constituerent en faveur et contempla(ti)on dud(it) 
mariage la moytie de tous leurs biens exepte la maison 
dans laquelle il faict son p(rese)nt testament resultant pur & 
a plain dud(it) contract mays d'aultant qu'il sembleroit que 
dans la mesmes constitu(ti)on feust comprins les meubles et 
u(s)tancilles et que a( )l advenir pour ce seul subiet y pourroit 



avoir contesta(ti)on d'av(ec) sad(ite) filhe et son hoir bas nomme led(it) 
gontaud testateur proteste son vouloir et inten(ti)on n'avoir sete 
lhors dud(it) contract de mariage ny despuis de comprandre 
a lad(ite) constitu(ti)on que tant seullement les biens immeubles / 
et que ce reservant la mai(s)on il entend s'estre de mesmes 
reserve les meubles / lacquelle constitu(ti)on de biens en fonds 
 
.......................................................................... 

tant seullement il testateur [con]firme par cesluy cy et de 
plus donne & legue a lad(ite) marie sa filhe la somme de cinq 
souls t(ournoi)s une fois payable par son hoir bas nomme dans l'an 
de son deces et avec ce la faict son hoire particulliere et veult 
que ne puisse rien plus demander sur ses biens / et par ce q(ue) 
le chef & fondement de tous testament est l'institu(ti)on 
hereditaire et que sans icelle tous testament soict dicz invalable 
a ceste cause led(it) testateur en tous et ch(a)cungs ses aut(res) biens 
tant meubles qu'immeubles droitz voix et actions generallement 
quelzconcques a faict et institue son hoir universel et general & 
de sa bouche l( )a nommé et surnomme scavoir est jean gontaud 
son filz legitime &( )naturel et de lad(ite) guiolles pour du tout fere 
et disposer a ses volontes en la vie et en la mort comme un ch(a)cung 
faict de sa cause propre en payant les debtes et charges hereditaires 
si point en y a et ce inco(n)tinant apres le deces de lad(ite) guiolles 
et ce dessus declaire led(it) gontaud testateur estre son dernier 
& valable testament noncupatif cassant et annullant tous 
autres sy poinct en a faictz le p(rese)nt demeurant a son entier qu'il veult 
estre valable par droit de testament noncupatif et disposi(ti)on d(erni)ere 
et autrement en la meilheure forme que de droit & mieulx pourra 
valoir requerant les tesmoings bas escritz q(u'i)l a recogneus &( )nommes 
l un apres l'autre de luy porter tesmoignage de verité et a moy 
not(aire) luy en retenir instrument ce qu'ay faict en presances 
de jean seigne, pierre voulous, anthoine fubo (?) marchans pier(re) 
falguiere boucher jean inbert menuisier / pier(re) bonne sarruruer 
pier(re) bousquet cordon(n)ier les tous habitans de vill(emur) soubs(sign)es lesd(its) 
seigne boulous, bousquet et falguiere avec moy guill(aume) pendaries no(tai)re 
royal dud(it) vill(emur) les autres tesmoings ensemble le testateur ont 
dit né sçavoir /  (Suivent les signatures) Boulous p(rese)nt 
Seigne p(rese)nt      Falguiere 
                                     Pendaries not(aire) 


